Singil nó Scartha?

1. Léigh an foclóir seo a leanas. An mbaineann an foclóir le haon cheann de na pictiúir thuas. Scríobh an foclóir, a cheapann tusa, a théann leis an bpictiúr sin sna spásanna thíos. Is féidir níos mó ná focal amháin a chur le gach pictiúr. 
Mar shampla: Pictiúr 1 – fear, bean, pósta, fear céile, bean chéile, beirt. 

Pictiúr 1 ________________________________________________

Pictiúr 2 ________________________________________________

Pictiúr 3 ________________________________________________

Pictiúr 4 ________________________________________________

Pictiúr 5 ________________________________________________

Pictiúr 6________________________________________________
2. Ar roghnaigh do pháirtnéir an foclóir céanna do gach pictiúr? Iarr air an foclóir a roghnaigh sé do phictiúir éagsúla a léamh amach duit. Má tá foclóir aige nach bhfuil agatsa scríobh síos é. Léigh amach an foclóir a scríobh tusa síos do phictiúir dhifriúla dósan chomh maith. 
Treoracha don mhúinteoir
Singil nó Scartha 




               
Labhairt
Le múineadh 

An foclóir agus na ceisteanna a bhaineann le stádas pósta.
Moltaí
1. Scríobh an foclóir seo a leanas ar an gclár, ar thréshoilseán nó oscail an taispeántas PowerPoint Gníomhaíochtaí Labhartha ar an sleamhnán Stádas pósta - Foclóir. Múin na focail seo a leanas don rang: 

· Nocht an chéad líne d’fhoclóir agus an chéad phictiúr. Abair an focal singil agus iarr ar na foghlaimeoirí an focal a rá i do dhiaidh. Dírigh a n-aird ar an s caol anseo. Lean an nós seo síos tríd an sleamhnán le gach pictiúr go dtí go bhfuil gach focal ráite agat agus ag an rang. 
· Téigh tríd an sleamhnán céanna uair amháin eile agus ansin oscail an chéad sleamhnán eile Stádas pósta – pictiúir.  An uair seo ní bheidh aon fhoclóir ar an sleamhnán. Nochtfaidh tú na pictiúir ceann ar cheann agus iarrfaidh tú ar an rang an foclóir a bhaineann le gach pictiúr a rá de réir mar a nochtfaidh tú iad, mar shampla, nuair a nochtfaidh tú an chéad phictiúr déarfaidh an rang pósta, agus lean ar aghaidh mar sin síos tríd an sleamhnán. 
· Éist go géar lena bhfreagraí agus má thugann tú aon deacrachtaí faoi deara, go háirithe ó thaobh foghraíochta de, ceartaigh iad.
· Lean ar aghaidh go dtí an chéad sleamhnán eile, Singil nó Scartha?. Iarr ar an rang féachaint ar phictiúr 1. Abair: Tá siad pósta. Seo é an fear céile agus seo í an bhean chéile. ’Déan druil leis an rang ar na habairtí thuas a bhaineann le pictiúr 1. 
· Iarr ar an rang féachaint ar phictiúr 2. Abair: Níl sé pósta, is fear singil é. Déan druil leis an rang ar an abairt thuas a bhaineann le pictiúr 2. 
· Iarr ar an rang féachaint ar phictiúr 3. Abair: Tá siad pósta ach tá siad scartha. Déan druil leis an rang ar an abairt thuas a bhaineann le pictiúr 3. 
· Iarr ar an rang féachaint ar phictiúr 4. Abair: Níl siad pósta anois. Tá siad colscartha. Déan druil leis an rang ar na habairtí thuas a bhaineann le pictiúr 4. 
· Iarr ar an rang féachaint ar phictiúr 5. Abair: Is baintreach í.
· Iarr ar an rang féachaint ar phictiúr 6. Abair: Is baintreach fir é. Déan druil ar na habairtí a bhaineann le pictiúir 5 agus 6.  
· Scaip an bhileog Singil nó scartha? ar na foghlaimeoirí. Roinn ina mbeirteanna iad. Iarr orthu ceist 1 a dhéanamh ina n-aonar. Mínigh dóibh go gcaithfidh siad an liosta foclóra a léamh. Ansin, caithfidh siad an foclóir a cheapann siad a théann le gach pictiúr a scríobh sna spásanna cuí. Is féidir leo níos mó ná focal amháin a chur le gach pictiúr. 
· Nuair a bheidh sé sin déanta ag gach beirt tabharfaidh siad faoi cheist 2. Léifidh Duine A amach an foclóir a roghnaigh sé don chéad phictiúr. Má tá aon rud roghnaithe aige nach raibh ag Duine B ba chóir do Dhuine B an foclóir a scríobh síos. Ansin, léifidh Duine B amach an foclóir a roghnaigh sé don dara pictiúr. Má tá aon rud roghnaithe aige nach raibh ag Duine A ba chóir do Dhuine A an foclóir a scríobh síos. Leanfaidh an nós seo ar aghaidh go dtí go mbeidh gach ceann léite amach acu. 
· Téigh timpeall an ranga ag éisteacht leo. Cabhraigh leo más gá. Má thugann tú aon deacrachtaí faoi deara, go háirithe ó thaobh foghraíochta de, ceartaigh iad.

2. Múin an cheist agus na freagraí seo a leanas: 
An bhfuil tú pósta? Tá. 
Tá mé scartha. 
Níl, tá mé singil. 
Níl, tá mé colscartha. 
Is baintreach mé. 
Níl, ach tá páirtí agam. 

· Cuir ceist ar dhaoine aonair sa rang an bhfuil siad pósta. Abair leis an rang nach gá dóibh an fhírinne a insint mura mian leo, nach gcaithfidh siad a sonraí pearsanta a thabhairt duit, muna dteastaíonn uathu. Is féidir leo aon fhoclóir a úsáid mar chleachtadh. 
· Mínigh go ndeirtear An bhfuil tú féin (tusa) pósta? nuair a chuireann tú ceist ar an duine a chuir ceist ort. 
· Taispeáin na samplaí ón sleamhnán An bhfuil tú pósta? agus An bhfuil tú pósta? ar lean ón taispeántas PowerPoint Gníomhaíochtaí Labhartha don rang chun a thuilleadh cleachtaidh a dhéanamh ar an gceist seo, más gá. Ní bheidh le déanamh ach na samplaí a léiriú dóibh ceann ar cheann. Iarr ar fhoghlaimeoirí difriúla na samplaí a léamh amach os comhair an ranga. 
· Ansin, fiafraigh de dhuine aonair sa rang: An bhfuil tú pósta? Nuair a fhreagraíonn an foghlaimeoir sin tú abair leis an cheist chéanna a chur ar an duine in aice leis. Ar aghaidh mar sin timpeall an ranga. Iarr orthu éisteacht go géar leis na freagraí a thugann gach foghlaimeoir sa ghrúpa. Nuair a bheidh an cheist curtha agus freagra tugtha ag gach duine iarr ar fhoghlaimeoir nó dhó stádas pósta gach duine sa rang a insint duit, mar shampla: Tá Maria pósta, tá Sam singil, tá Caoimhín scartha, srl. Bíodh píosa spraoi agaibh leis an tasc seo.
Moltar na gníomhaíochtaí seo a nascadh leis an mbileog Stádas Pósta (Éisteacht). 
Freagraí

Singil nó scartha?

Pictiúr 1: Fear, bean, cailín, buachaill, beirt, duine pósta, fear céile, bean chéile

Pictiúr 2: fear, bean, cailín, buachaill, duine, ceathrar, cúigear, duine, singil

Pictiúr 3: fear, bean, beirt, scartha, fear céile, bean chéile, beirt
Pictiúr 4: fear, bean, beirt, colscartha, fear céile, bean chéile, beirt
Pictiúr 5: baintreach, bean, fear céile, bean chéile

Pictiúr 6: baintreach fir, fear, fear céile, bean chéile

